
Shugaban Majalisar, Mataimakin Shugaban Kasa, Wakilan Majalisu, sauran
jama’ar Kasar Amirka:

A daren yau ne, aka cika shekaru takwas, da na bayyana a gabanku, domin bayar
da rahoto irin yanayin da Kasa ke ciki. Domin kuma wannan shine karo na
Karshe, zan yi KoKarin taKaitawa. (Aka yi tafi) Na san da damanku, na da bukatar
son komawa Jihar lowa. (Aka bushe da dariya) Ni ma na je. Kuma har idan kuna
da bukatar wani abin hasafi, to, zan gaisa da ku. (Aka bushe da dariya)

Kuma, na lura cewa, saboda, yanzu, lokacin zabe ne, da kuma wasi-wasin
Karancin irin abinda zai faru, a wannan shekarar. Amma, Shugaban Majalisa, na
yi farin ciki da irin yadda, kai, tare da sauran shugabanni, ku ka fuskanci yadda
aka gudanar da kashe kasafin kudaden shekarar da ta Kare, da kuma irin yadda
aka rangwanta haraji, ga ma’aikata. Don haka, ina fatan za mu yi aiki, tare, a
wannan shekarar, kan wadansu al’amurran da suka shafi yi wa dokoki
kwaskwarima -- (Aka yi tafi) — da kuma taimaka wa jama’ar dake fara da shan
miyagun Kwayoyi da ma allurar heroin. (Aka yi tafi) Na san kuma, muna iya bai
wa marada kunya.

Amma, a daren na yau, zan bukaci in dan kauce wa al’adar jeranta abubuwan da
za su gudana, a shekara mai zuwa. Amma, babu damuwa, ina da su da yawa, tun
daga taimaka wa dalibai yadda za su yi rubutu, har ya zuwa yin amfani da yaren
na’ura mai Kwakwalwa, wajen warkar da marasa lafiya. Kuma zan ci gaba da
bayar da Kaimi kan aikin da na yi imanin ke bukatar da a aiwatar da shi. Wannan



shine gyara irin yadda harkokin shige da fice suka gurgunce. (Aka yi tafi) Ga
kare lafiyar yaranmu, daga tarzomar yin amfani da bindigogi. (Aka yi tafi) Ga
biyan aiki, daidai da yadda aka yi shi. (Aka yi tafi) Da ma biyan kudaden hutu.
(Aka yi tafi) Ga inganta albashi mafi KanKanta. (Aka yi tafi) Dukansu, suna da
amfani ga nagartattun ma’aikata. Abubuwa ne da suka kamaci a gudanar. Kuma
ba zan bari ba, sai an yi su.

Amma, dangane da wannan jawabin, na wa, na Karshe, ina so ne, in furta wani
abu, game da shekarar mai zuwa. Ina so ne, in mayar da hankali, ga shekaru biyar
masu zuwa, da kuma shekaru goma, na nan gaba, har ya zuwa gaba da haka. Ina
son in mayar da hankali ne, game da makomarmu.

Wani mawuyacin lokacin canji ya abka ma na — canjin kuma da zai sake fasalin
rayuwarmu, da yadda muke gudanar da ayyuka, da inda muke zaune, da ma
duniyarmu. Wani canji ne, dake alkawarta ma na, wani babbar nasara game da
harkokin samun magunguna, masu ban mamaki, amma, wani tafarkin tattalin
arzikin da zai dagula hankalin ma’aikata. Akwai nasara ga ilmin budurwowin
dake cikin Kauyukan dake lungu, amma, kuma ya hade kan ‘yan ta’addan dake
shawagi. Canji ne, wanda zai fadada samar da dama, da fadada daidaita ‘yanci.
Kuma ko kuna so, ko ba mu so, tafarkin wannan canjin, ba zai jira mu ba.

Manyan canje-canje sun sha abka wa Kasar Amirka, a da — kamar yake-yake da
Kunci, da kwararowar sababbin baKin haure, da ma’aikatan dake fafitikar daidaita
al’amurra, da kuma na Kungiyoyin yaKar ‘yancin bil adama. Kowane lokaci,
akwai wadanda ke jan kunnuwanmu, da mu ji tsoron makomarmu; da wadanda
ke tsammanin za mu iya dakatar da wannan canjin; da wadanda ke alkawarin
sake maido ma na da martabarmu, ta da, idan har muka kai ga wata Kungiya, ko
wata dabarar dake yin barazana game da shawo kan gudanar da harkokin Kasar ta
Amirka. Kuma, a kowane lokaci, mukan shawo kan wannan firgicin. Amma ba
haka ba ne, bisa ga kalaman Lincoln, da ya dage kan cewa, akwai sauran
“wahalolin da suka gabata.” Ya kamata mu sake wani sabon tunani, da sabon
yunKuri. Mun kawo canjin da ya yi ma na aiki, wanda, kodayaushe, ke fadada
rashin cika alkwari, ga gwamnati da kuma jama’a. kuma saboda abinda mu ka yi
— domin mun samu damar da saura ke kallo a matsayin lu’u lu’u — amma mu ka
gyagije, fiye da da.

Al’amarin da ya tabbata gaskiya, yanzu ma yana iya zama gaaskiyar. Karfin
hadin kanmu, a matsayin Kasa — da irin yadda muke gudanar da ayyuka, da
KoKarin gudanar da bincike, da kuma yadda muke bin dokoki — na ba mu dukan
abinda muke bukata, domin tabbatar da wadata da harkokin tsaro ga magada.



A gaskiya, wannan KoKarin ne, ya sanya muka samu irin ci gaban da aka samu, a
cikin shekarun da suka wuce. Kuma ta haka muke farfadowa daga rikicin tattalin
arzikin da muke shiga, a cikin shekarun nan. Ta haka ne muke sake fasalin
harkokin kiwon lafiyarmu da sake KirKiro sassan samar da makamashi; da irin
yadda muke Kara kulawa da kuma samun galabar sojojinmu da tsofaffin sojojin,
da ma irin yadda muke samun ‘yancin yin hulda da dukan mutumin da muka
nuna wa Kauna.

Amma, irin wannan ci gaban ba dole ba ne. Wani sakamako ne na irin abinda
muka zaba wa kawunanmu. Kuma abinda muke fuskanta ke nan, a yanzu. Za mu
fuskanci wadannan canje-canjen ne, a cikin firgici da togiya, ko mu juna wa juna
baya? Ko kuma za mu fuskanci makomar ne, da irin Karfin da muke da shi, bisa
ga tunaninmu, da kuma irin Kwararan al’amurran da muke yi tare?

Don haka, mu mayar da hankali ga tantauna makomarmu, da kuma wadannan
tambayoyin, hudu, da na yi imanin za mu iya amsawa, a matsayinmu na Kasa — ba
tare da sanin kowanene zai zama shugaban Kasa ba, ko kuma su wanene za su
lashe Manyan Tarurruka ma su zuwa.

Na farko, ta yaya za mu za mu bai wa kowa irin damar nan, da tsaron da sabon
tattalin arziki ke da shi? (Aka yi tafi)

Na biyu, ta yaya za mu sanya wannan fasahar ta amfane mu, ko ta cutar da mu —
musamman lokacin da muke hanzarta warware matsaloli irin na canjin
yanayi? (Aka yi tafi)

Na uku, ta yaya za mu kare Kasar Amirka, da shugabantar duniya, ba tare da mun
zama masu saka idanu ba, kadai? (Aka yi tafi)

A Karshe, ta yaya za mu tabbatar da harkokin siyasarmu na amfanar mu, amma ba
tasirinsu ba?

Bari in fara da harkar tattalin arziki, wadda ita ce tushen gaskiyar al’amari. A
halin yanzu Kasar Amirka, na da gawurtaccen tattalin arziki, kuma mai inganci, a
duniya. (Aka yi tafi) Muna tsakiyar wani tafarkin KirKiro da ayyukan yi, a tasirin
kafa kamfanonin Kasar nan. (Aka yi tafi) An samar da sababbin ayyukan yi, fiye
da miliyan 14, na shekaru biyun da aka fi samarwa, a cikin shekarun 1990, ga
kuma yadda muka magance rabin rashin ayyuka. Tarihin kamfanonin Kera motoci
bai taba samun bunKasa ba, irin wannan shekarar. (Aka yi tafi) Wannan kuma na
daga cikin sassan masana’antun da muka KirKiro da sababbin ayyuka dubu 900, a



cikin shekaru shida da suka wuce. Kuma, mun yi hakan ne, yayinda muke rage
gibin kasafin kudadenmu, a kashi uku, cikin hudu na shekarar kudaden. (Aka yi
tafi)

Dukan wanda ke jin tatttalin Amirka, na tabarbarewa, to, zolayar kansa yake yi.
(Aka yi tafi) Gaskiyar al’amari, a yanzu — da kuma dalilan da suka sanya jama’ar
Amirka ke Kalali — shine tattali arzikin na ta canja kamannu, wannan kuma canjin
ya samo asali ne, tun kafin Rugujewar Arzikin Duniya; wanda kuma har yanzu ba
a murmure ba.

A yau, harkokin fasaha, kadai, ba su maye gurbin ayyukan masana’antun Kera
motoci, amma, babu inda ba a inganta harkokin aikin, na zuwa na zamani.
Tattalin arzikin duniya na iya kafa kamfanoni, a ko’ina, kuma suna fuskantar
gasa. A sakamakon haka, ma’aikata ba su samun Karin girmar da ya dace.
Kamfanoni ba su karrama wuraren da suke, kamar da. Kuma an fi tara duniya da
kudaden aunaka, a sama.

Dukan wadannan al’amurran sun takura ma’aikata, hatta a lokacin da suke da
ayyukan; da ma lokacin da tattalin arziki ke bunKasa. Da wuya duk wani
ma’aikaci ke kubutar da kansa daga fatara, al’amarin da ya fi shafar matasan da
suka fara aikin, da kuma Kara wahalar da wadanda suka yi ritaya, a lokacin da
suke so. Kuma, kodayake, ba Kasar Amirka wannan abinda ya shafa kadai ba,
amma, Kasashe na takalar irin imanin da Amirka take da shi, na cewa, ya kamata
duk wanda ya yi aiki, ya samu samu hakKinsa.

A cikin shekaru bakwai, da suka wuce, manufarmu na ta bunKasar da take
amfanar kowa. Mun samu ci gaba. Amma, muna bukatar da mu Kara yunKurawa.
Kuma duk da wadannan cece-kucen, na siyasar da ake yi, a cikin wadannan ‘yan
shekarun, akwai fannonin da mafi yawan jama’ar Amirka ke amincewa da juna.

Mun amince duk wata dama na bukatar kowane dan Amirka ya samu ilmi da
kuma horon da yake bukata, na samun aiki mai tsoka. Harshen damon sake
fasalin shirin nan na Rungumar Kowane Yaro, ya samo tasiri, kuma dukanmu,
mun inganta ilmin yara, tun suna tasowa, mun kuma daukaka saukar karatun
manyan makarantu, yadda ya kamata, mun kuma bunKasa fannonin samun
takardun shaidar digiri, a fannonin aikin injiniya. A shekaru masu zuwa kuma, ya
kamata mu tattara ci gaban da muka samu, ta hanyar wadata YaKar Jahilci, ga
kowa da kuma -- (Aka yi tafi) — bai wa kowane dalibi, dukan abinda na’urar
kimiyya, mai Kwakwalwa ta tanada, da karatun lissafi, a aji, da zai sanya su



kasance a cikin shiri, kodayaushe. Ya kamata mu Kara daukar malamai aiki, da
kuma taimaka ma su, domin yaranmu. (Aka yi tafi)

Kuma ai mun rangwanta kudaden da ake biya, a kowace kolejin Amirka. (Aka yi
tafi) Babu wani haziKin dalibin da zai sha wuya. Mun rigaya mun rage yawan
kudaden bashin karatu, ya zuwa kashi 10, cikin 100, na abinda mai karbar rancen
ke samu. Kuma, wannan yana da kyau. Amma, a yanzu, dole mu rage kudaden da
ake biya, a koleji. (Aka yi tafi) Ya kamata mu bai wa kowane dalibi, mai himma,
karatun shekaru biyu, kyauta, gwargwadon yadda za mu iya, kuma ina nan, ina
yaKin ganin mun fara yin hakan, a wannan shekarar. (Aka yi tafi) Abinda ya
kamata a yi ke nan. (Aka yi tafi)

Amma, yawan ilmin ba shine dukan abinda ake bukata ba, a wannan sabon
tattalin arzikin. Muna ma bukatar alfanu da kuma kariya, ga duk wata harka ta
tsaro. Ba kuskure ba ne, a ce irin wadannan mutanen, na Kasar Amirka, da za su
irin wannan aikin, a wuri guda, cikin Koshin lafiya da kuma yawan shekarun aikin
nan, 30, suna nan tare da mu. (Aka bushe da dariya) Ga duk wani mahaluki,
musamman masu shekaru 40 zuwa 50, dole ne a tanadi ranar ajiye aiki, ko kuma
zazzabin barin aikin. Jama’ar Amirka sun fahimci cewa, a wani loton suka aiki, a
cikin wannan sabon tafarkin tattalin arzikin, dole, su sake irin kayayyakin aikin
da suke amfani da su, kuma sai sun sake samun horo. Amma, kada su yi bari da
irin abinda suka dade suna yi, a lokuttan da.

Wannan kuma ya sanya Daunin Gajiyayyu da Maganin da ake yi ma su, ke da
tasiri, fiye da da. Kada mu gurgunta su; kuma ya kamata mu inganta su. (Aka yi
tafi) Kuma ga Amirkawan dake ajiye aiki, a dan gajeren lokaci, ya kamata dan
abinda ake samu, ya kasance abinda za a ririta, a yau. Wannan kuma ai shine
abinda Dokar Bayar da Daunin ta tanada. Bai wuce na a cike gibin yawn
ma’aikatan da ake kula da su ba, domin idan sun rasa aiki, ko sun koma
makaranta, ko kuma sun yunKura sun kafa wata sabuwar sana’a, to, su kasance
suna cikin hayyacinsu. Kusan mutane miliyan 18, suka amfana, a halin yanzu.
(Aka yi tafi) A bisa ga haka kuma ne, tsadar biyan kudaden kiwon lafiya, ta ragu.
Kuma, harkokin kasuwancinmu, na ta bullo da ayyuka yi, a kowa wata, tun
lokacin da al’amrin ya zama doka.

Yanzu kuma, ina tsammanin, mu da sake samun rashin jittuwa game da harkokin
kiwon lafiya, ba dai yanzu ba. (Aka yi tafi) Ku dan tafa ma na, a wancan gefen.
(aka bushe da dariya.) Na ce tsammani na ke yi. Amma, ya kamata a samar da
wadansu hanyoyin da za a yi aiki tare, wajen inganta tsaron ingancin tattalin
arzikin. Misalin a ce wani ba’amirke ya rasa aiki — to, bai kamata mu yi tunanin
ba zai samu kariya inshorar rashin aikin ba; kuma ya kamata mu tabbatar da



taimaka wa shirin tallafa ma sa, na samu Karin horon aikin da za a sake daukarsa.
Idan har wannan sabon aikin bai biya, sosai, to, ya kamata a samu wata hanyar ta
Kara yawan kudaden inshorar, don ya rikKa biyan duk wata dawaniyar dake kansa.
Kuma kuma tsallen-badake yake yi, game da ayyuka, ya kamata a ce ya tanadi
barin aikinsa, ya kuma tanadi abinda ya ajiye. Wannan ita ce hanyar da sabon
tafarkin tattalin arzikin zai yi tasiri, sosai, ga kowa.

Na san kuma cewa, Kakakin Majalisar Ryan, ya ambaci sha’awarsa, game da
Kalubalantar fatara. Kasar Amirka za ta bai wa kowa damar aikin da zai dogara da
shi. Kuma, muna marhabin da duk wata KwaKKwarar tantaunawa, game da
dabarun da za mu tallafa, irin su fadada rage yawan biyan kudaden haraji, ga
Kananan ma’aikatan dake da ‘ya’ya. (Aka yi tafi)

Amma, akwai wadansu hanyoyin da, dole, sai mun fadi gaskiya — mun sha wuya,
wajen cimma yarjejeniya, a cikin shekaru bakwai da suka wuce. Kuma, da dama,
sun fado, a rukunin irin rawar da gwamnati za ta taka, wajen tabbatar da masu
hannu da shuni, da manyan hukumomi ba su yi aringizon yin babakere ba, ga
al’amarin. (Aka yi tafi) Wannan kuma wata takaddama ce, ta gaskiyar da jama’ar
Amirka suke da damar zaba wa kawunansu.

Na yi imanin duk wani kamfanin da ya yunKura, zai taimaka wa rayuwar tattalin
arzikinmu. Ina tsammanin akwai wadansu tsofaffin dokokin dake bukatar canji.
Akwai gyaran da ya kamata a yi. (Aka yi tafi) Haka ake ta cewa! Gaskiya! (Aka
yi tafi). Amma, bayan ‘yan shekarun da aka samu wata galabar al’amarin,
ma’aikatan dake da iyalin ba su samun wata Karin dama, ko kuma Karin albashi,
sai dai a bar manyan bankuna da manyan masana’antun mai, ko kuma wani
asusu, su kakkafa dokokin da za su wahalar da kowa. (Aka yi tafi) Matsakaitan
magidanta, za su ji an yi ma su tsirara, domin mukan bar su da sharri kasuwa.
Mai sayar da abinci ba shi ya haifar da matsalar kudade ba; gangancin Kasuwar
Kudaden Wall Street ke haddasa ta. (Aka yi tafi) BaKin haure ba sune tushen
rashin Karin albashi ba; wadannan shawarwarin da aka yi ne, a dakunan taron
kamfanoni, dake Kayyade kudaden albashi, kowadanne watanni uku, kan cinikin
da aka dade, ana yi, ke haddasa haka. Akwai tabbacin cewa, duk wani Karamin
magidanci, na iya kasa biyan haraji, kai-tsaye, daga asusun ajiyarsa. (Aka yi tafi)

Abinda nake nufi, a nan shine, na yi imanin a wannan sabon tafarkin tattalin
arzikin, ma’aikata da masu fara sana’a, da ma Kananan harkokin kasuwanci, na
bukatar mai fada da yawunsu, amma, ba su yi shiru ba. Su suka kamaci su
amfana da dokokin. (Aka yi tafi) Kuma ba ni, kadai, ke da wannan ra’ayin ba. A
wannan shekarar, na tsara bunkasa harkokin kasuwanci, da dama, wadanda ke da
tasiri ga ma’aikatansu, ko kuma abokan hulda, ko al’ummarsu, da su kasance



masu hannun jarin da za su amfana. (Aka yi tafi) Kumai na son wannan abin
alfanun ya yadu, a Kasar Amirka. Wannan kuma ita ce makoma mai amfani.
(Aka yi tafi)

A gaskiya, mafi yawan jami’an kamfanoninmu, sune suka yi KirKiro abubuwa.
Wannan kuma ne ya kawo ni ga gagarumar tambaya, ta biyu, da Kasar nan za ta
amsa: Ta yaya za mu sake farfado da zimmar KirKire-KirKiren da za mu share ma
na hawayen manyan matsalolin dake gabanmu?

Shekaru 60, da suka wuce, lokacin da jama’ar Kasar Rasha suka wuce ga
al’amurran nazarin sararin samaniya, ba mu yi gardamar cewa akwai kumbon
Sputnik, a sama’u ba. (Aka bushe da dariya) Ba mu yi gardama game da kimiyya,
ko lalacewar bincikenmu ba, da ci gaban kasafin kudade. Mun tsara shirye-
shiryen binciken sararin samaniya, kusan a dare daya. Bayan shekaru 12, sai da
muka saka Kafa a kan wata. (Aka yi tafi)

Yanzu, wannan zimmar ta binciken, na nan cikin jininmu. Kasar Amirka kamar
Thomas Edison ce, da Wright Brothers da kuma George Washington Carver.
Kasar Amirka ta yi kama da Grace Hopper da Katherine Johnson da Sally Ride.
Kasar Amirka ta Kunshi duk wani bakon haure da harkokin kasuwanci, tun daga
yankin Boston, ya zuwa Austin, har ya zuwa Kwarin Silicon, inda ake ruguguwar
sake fasalin kyautata duniya. (Aka yi tafi) Haka muke.

Kuma, a cikin shekaru bakwai da suka wuce, mun tabbatar da wannan
tabi’ar. Mun kare leKen asirin yanar-gizo, mun kuma dauki wadansu sababbin
Kwararan matakan Kara yawan daliban Amirka, da Kananan ma’aikatan dake
amfani da yanar-gizo. (Aka yi tafi) Mun Kaddamar da wani dandalin
masana’antun da za su yi tasiri, nan da shekaru, da dama, masu zuwa, da kuma
kayayyakin shiga yanar-gizon da za ta bai wa kowace harkar kasuwanci, abinda
kowa ke bukata, na fara harkar kasuwancin, a cikin rana guda. Amma, muna da
Karfin da za mu iya yin fiye da haka.

A bara, Mataimakin Shugaban Kasa Biden ya ce, idan har za mu KirKiro wani
abin, to, Amirka na iya magance cutar ciwon daji. A watan da ya wuce, ya hada
hannu da wannan Majalisar, wajen bai wa masana harkokin kimiyya, na Cibiyar
Harkokin Kiwon Lafiya ta Kasa, dimbin kudaden da ba su taba samu ba, a
wannan Karnin. (Aka yi tafi) Don haka, a yau, ina bayyana cewa, akwai wani
sabon yunKurin da Kasa za ta yi, na tabbatar da yin haka. Kuma saboda babu irin
abinda bai yi ma na ba, a cikin shekaru 40, da suka wuce, na nada Joe ya kasance,
ya shugabanci wannan Babban Aikin. (Aka yi tafi) Ga dukan iyalanmu, mun yi



rashi, ga kuma iyalan dake da rai, mu yunKura ga mayar da Kasar Amirka, Kasar
da za ta warkar da cutar ciwon daji, har abada. (Aka yi tafi)

Binciken harkokin kiwon lafiya, yana da wuyar gaske. Muna da bukatar wani
yunKuri, na musamman, a duk lokacin da muke bullo da hanyoyin samar da
makamashi. (Aka yi tafi) A duba, idan wani har yanzu akwai wanda ke tababa
game da kimiyyar canjin yanayi, to, ya ci gaba. Kai, kadai, ya rage, domin kai za
ka ci gaba da yin gardama da sojoji, mafi yawan shugabannin kamfanonin
Amirka, da mafi yawan jama’ar Amirka, da ma daukacin al’'ummar dake amfani
da fasahar kimiyya, da Kasashe 200, na duniya, za su amince, wannan wata
matsala ce, da ake da niyyar magancewa. (Aka yi tafi)

Amma, ko da — ko da idan duniyar ba za ta fuskanci al’amarin ba, ko da idan
shekarar 2014, ba ta yi zafi ba — har ya zuwa lokacin da zafin da aka yi, a
shekarar 2015, ya fi na bara — me zai sanya ba za mu zartar da damar da
kamfanonin Amirka su Kara Karfi da kuma sayar da makamashi, nan gaba ba?
(Aka yi tafi)

A saurara, a cikin shekaru bakwai da suka wuce, mun zuba jarin da ya fi
kowanne, wajen samar da makamashi mai tsabta, a tarihi. Ga kuma sakamakon
abinda aka samu. A wuraren, tun daga jihar Iowa, har ya zuwa ta Texas,
makamashin da ake samu daga Karfin iska, ya fi kowane makamashin da aka
samu arha. A bisan gine-gine kuwa, tun daga Jihar Arizona, har ya zuwa ta New
York, amfani ake yi da makamashi daga hasken ranar dake rage wa miliyoyin
jama’ar Amirka, irin kudaden da jama’ar ta Amirka ke kashewa, kan kwal, ga
kuma Karin samar da aikin dake biya bukatu. Muna kuma daukar matakan bai wa
masu gidaje ‘yancin da za su samar da wutar su kuma ajiye ta — abinda, ya sanya,
masu kula da kyawon yanayi, da magoya bayan Jam’iyyar Tea Party suka yi ta
hanKoron taimaka wa. A halin yanzu ma, mun rage yawan sayo mai, daga waje,
da misalin kashi 60, cikin 100, mun kuma rage yawan Kazantar dake fita zuwa
samaniya, da fiye da yadda duk wata Kasa, a duniyar nan, za ta yi. (Aka yi tafi)
Man gas, da bai wuce bokiti biyu ba, ba ma illa ba ne. (Aka yi tafi)

Yanzu, dole mu hanzarta Kaurace wa yin amfani da makamashi mai Kazanta, ta
kowane fanni. Maimakon mu yi rangwanci ga abubuwan da suka wuce, ya
kamata mu zuba jarurruka, don gaba — musamman, ga al’'ummar da suka dogara
da danyen mai. Ba kuma wata alfarma muke yi ba, ga al’'ummar dake amfani da
hakan. Wannan kuma ya sa zan matsa ga canja hanyoyin da muke amfani da mai
da kuma kwal, domin rage yawan kudaden da ake dora wa masu biyan haraji, a
wannan duniya. Ta wannan hanyar ne, za mu maido kudaden don amfanin



al’'umma, da sama wa dubban jama’ar Amirka aikin gina tafarkin sufurin Karni na
21. (Aka yi tafi)

Wannan al’amari ba zai yiwu ba, a cikin dare daya. Kuma, hakika, akwai dimbin
sha’awar kare wannan mutuncin. Amma, ayyukan da za su samar, da kudaden da
za mu tanada, da duniyar da za mu tsabtace — shine irin makomar da za mu bar
wa ‘ya’ya da jikoki. Wannan ne al’amarin dake gabanmu.

Canjin yanayi, na daya daga cikin al’amurran dake da dangantaka da harkokin
tsaronmu, tare da sauran Kasashen duniya. Kuma wannan ce babbar tambaya ta
uku, da, dole, za mu amsa, tare, wajen tsare Amirka, da kuma Karfafa ta, ba tare
da ko mun kadaice kawunanmu ba, ko kuma mun yi KoKarin nuna ko’ina akwai
matsala ba.

Na yi bayyanai, tunda farko, game da irin yadda tattalin arzikin Amirka ke
durkushewa, saboda da harkokin siyasa. Haka kuma, irin surutan da kuke ji,
game da wadanda ba su Kaunar Amirka ta tsaya da Kafafunta. Bari in fada ma ku
wani al’amari. Kasar Amirka ce ta fi kowace Kasa, a duniya, Karfi. Babu ko wai.
(Aka yi tafi). Babu ko shakka. Babu ko shakka. (Aka yi tafi). Ko kusa babu wata
tababa. Muna kashe kudade, fiye da daukacin sauran Kasashe takwas dake kusa
da mu, baki dayansu, kan harkokin sojojinmu. Sojojinmu sun fi kowadanne
Kwarewa, a tarihin duniya. (Aka yi tafi) Babu wata Kasar dake kawo ma na hari,
kai-tsaye, ko ta hannun Kawayenmu, domin sun san cewa kashinsu ya bushe.
Alamu sun nuna matsayinmu, a duniya, ya ma wuce yadda ake tsammanin, tun
lokacin da aka zabe ni, da kuma lokuttan duk wani muhimmin al’amari, a duniya,
kuma jama’ar duniya ba su kallon Kasashe, irin su China da Rasha, a matsayin
shugabanni, suna neman mu ne. (Aka yi tafi)

Ina nufin, a nan, a lura da muhimmancin cewa, idan muka ce ba za mu yi, to,
babu sauran maganar da za ta yi tasiri.

Yanzu, kamar yadda wani, ya yi min kyakkyawan bayani dangane da harkar
leKen asiri, na san cewa, muna cikin hadari. Amma, wannan ba shine abin
damuwa ba, domin akwai sauran Kasashen dake tasowa da balaga, kuma, hakika,
ba domin Kasar Amirka na gajiya ba ne. Yau, a duniya, miyagun dauloli ba su yi
ma na barazana kamar, wadanda ke durkushewa.

Yankin Gabas ta Tsakiya, ya fada cikin wani canjin alKiblar da zai gushe, nan ba
da dadewa ba, domin ya abka wa tashe-tashen hankulan da aka jima ana yi.
Harkokin, na malalowa daga tattalin arzikin Kasar China dake da muhimmancin



ga wannan canjin alKibla. Duka da tatttalin arzikin, na su, yana durKkushewa, fiye
da yadda ake tsammani, Kasar Rasha na ta kwararo albarkatu, domin tallafa wa
Kasashe irin su Ukraine da Syria -- Kasashen da suke kallon ke neman su kauce
hanya. Kuma, yanzu, irin tsarin da muka yi, a duniya, bayan YaKin Duniya na
Biyu, yana KoKarin daidaituwa ne da irin yadda al’amurra ke gudana.

Ya rage wa Kasar Amirka, da ta sake fasalin wannan tsarin. Kuma ta yi abinda ta
ga ya kamata, na daidaita abinda ya fi damunmu.

Matsala ta farko, ita ce ta kare lafiyar jama’ar Kasar Amirka, da murKushe
Kungiyoyin ta’addanci. (Aka yi tafi) Kungiyoyin al Qaeda, da ta ISIL, da ake
fama da ita, a yanzu, suna yi wa rayuwar jama’armu barazana, domin, a duniyar
yau, ko ‘yan tsirarun ‘yan ta’addan da ba su kula da rayukan jama’a ba, har da su
kansu, na iya yin barnar da ba a tsammani. Suna amfani da yanar-gizo, wajen
cusa munanan ra’ayoyi, a zukatan jama’a, a cikin Kasarmu. Suna tsokala da kuma
gurgunta rayuwar abokanmu. Dole mu kawar da su.

Amma, kamar yadda muka mayar da hankalin wargaza Kungiyar ta ISIL, bisa ga
yadda muka dauka, a cikin zukatanmu, cewa wannan Yakin Duniya ne, na Uku,
muke fuskanta. Dole, mu dakatar da dimbin ‘yan ta’addar nan, masu aiwatar da
burkutaccen tunanin, a kangaye da kuma garejin motoci, dake cika bayan motocin
a-kori-kura — da haddasa dimbin Kuncin rayuwa ga farar hula. Amma, ba su wa
Kasarmu wata barazana. (Aka yi tafi) Wannan shine labarun Kungiyar ta ISIL, na
na ke son bayyana ma ku. Wannan ita ce irin farfagandar da suke amfani da ita,
wajen samun magoya baya. Muna da bukatar da mu kasance cikin shirin nuna ma
su cewa, mu ba kanwar lasa ba ne, kuma mu tabbatar da ba mu aike da
Kawayenmu, na Kwarai ba, ga wannan fadan, don kawai irin wadannan Karairayi
na Kungiyar ta ISIL, wadanda ke iKirarin wakilatar wani gagarumin addini, a
duniya. (Aka yi tafi) Dole, mu kira su, da sunayensu — watau makasa,
makwangwara mutuwar da ba su da asali, wadanda za mu nema, mu kuma
hallaka su. (Aka yi tafi)

Wannan kuma shine abinda muke yi. Yau, fiye da shekara guda ke nan, Kasar
Amirka ke jagorantar wani hadin kan Kasashe, fiye da 60, domin gurgunta
hanyoyin da Kungiyar ta ISIL ke samun kudade, da wargaza mugun nufinsu, da
kuma dakatar da kwararowar dakarun ’yan ta’adda, da kawar da mummunan
ra’ayinsu. Irin yadda muka kai hare-hare, ta sama, sau dubu 10, ya sanya mun
ruda su, da lalata man da suke tara wa, da sansanin da suke horar da dakaru, da
kuma makamansu. Muna horarwa, da tallafa wa sojojin dake sake mamaye
wannnan yanki, na Kasashen Iraq da Syria.



Idan wannan majalisar da gaske take yi, game da samun nasarar wannan yaKin,
kuma tana bukatar ta aike da sako ga sojojinmu, da kuma duniya, to, ta amince da
yi amfani da soja, wajen yaKar Kungiyar ISIL. A yi Kuri’ar. (Aka yi tafi) A yi
Kuri’ar. Amma, ya kamata jama’ar Amirka su san cewa, ko majalisa ta amince,
ko ba ta amince ba, Kungiyar ISIL za ta yi kuka da kanta, kamar yadda sauran
Kungiyoyin ‘yan ta’adda suka yi. Idan akwai tababa, game da Kudurin na Kasar ta
Amirka — ko nawa — to, ku tabbatar da yin adalci, kuma ku tambayi Osama bin
Laden. (Aka yi tafi) Ku tambayi shugaban Kungiyar al Qaeda, a Kasar Yemen,
wanda aka kawar, bara, ko kuma wadanda suka haddasa hare-haren Birnin
Benghazi, wanda yanzu, yake sheKe ayarsa, a kurkuku. Idan ka tayar wa da
jama’ar Amirka da hankali, to, ba za mu bar ka ba. (Aka yi tafi) Sai dai za a
dauki lokaci, amma, muna sane da irin abinda ya faru, kuma babu wanda zai iya
tarbe mu. (Aka yi tafi)

Dole, mu mayar da hankali kan manufofinmu, na Kasashen waje, dangane da irin
yadda ta shafi barazanar da Kungiyoyin ISIL da al Qaeda ke yi, amma, kuma ba
nan za mu tsaya ba. Ko babu ISIL, ko kuma al Qaeda, rashin zaman lafiya zai ci
gaba, nan da shekaru da dama, a sassa masu yawa na duniya — a yankin Gabas ta
Tsakiya, da Kasar Afghanistan, da sassan Kasar Pakistan, da sassan Amirka ta
Tsakiya, da Afrika, da ma Asia. Wadannan wuraren na iya zama wuraren buyar
sababbin Kungiyoyin ta’addanci. Sauran na iya abka wa fadace-fadacen
bakilanci, ko fari, dangane da samar da wata guguwar ta ‘yan gudun hijira.
Duniya za ta bukaci sanin inda za ta taimaka ma na warware wadannan
matsalolin, kuma amsarmu ita ce ta Kare dagewa kan tantaunawa, ko kiraye-
kirayen kare farar hula. Wannan wani batu ne, na telebijin, amma, ba magana ba,
a doron duniya.

Har ila yau, za mu iya KoKarin mamayewa da gina kowace Kasar da ta fada wa
tashe-tashen hankula, koda kuwa da kyakkyawar niyya aka yi. (Aka yi tafi)
Wannan bashi ba ne shugabanci; kuma ba maganin masifa ba ne, ko zubar da
jihin mutumin Kasar Amirka, da barnar dukiyar da har za ta sanya mu zabura.
Wani darasi ne, irin na Kasar Vietnam; ko kuma darasin Kasar Iraq — kamata ya
yi kuma a ce, ya zuwa yanzu mun shiga taitayinmu. (Aka yi tafi).

Abin takaicin shine, akwai Kananan hanyoyin da za a bi, da dabaru da kuma
kulawar da za a yi amfani da su, ga dukan abinda muke bukata ga Karfin Kasa.
Cewa ake yi, wai ai Amirka na nan, kodayaushe, wajen kare jama’armu da
Kawayenmu; amma, game da abinda ya shafi duniya, za mu kirawo Kasashen
duniya, don su hada hannu da mu, su kuma tabbatar da sauran Kasashe sun Kara
ma na Karfi.



Wannan shine yadda muke fuskantar tashe-tashen hankula irin na Kasar Syria,
inda muke hada hannu da sauran sojojin Kasa, da kuma jagorantar KoKarin
Kasashen duniya, na taimakawa, wajen tallafa wa Kasar dake neman rugujewa, ga
samun zaman lumana.

Haka muke gina hadaka, a duniya, tare da daura takunkumi da kuma Kwararan
manufofin diflomasiyya, da dakatar da Kasashen dake da makaman Kare-dangi,
irin Kasar Iran. Maganar da muke yi, yanzu, Kasar ta Iran, ta dakatar da Kerar
makaman na nukiliya, ta kuma fice da tarin sinadarin uranium din da ta jibge,
kuma, a nan, duniya ta dakatar da wani yaKin ke nan. (Aka yi tafi)

Ta haka ne muke dakatar da yaduwar cutar Ebola, a Afrika ta yamma. (Aka yi
tafi) Sojojinmu, da likitocinmu, da ma ma’aikatanmu — zarumai ne; kuma sukan
share fagen da sauran Kasashe ke goya ma su baya, wajen kawar da duk wata
annoba. An ceto dubban daruruwa, ko ma miliyoyin rayuka.

Ta haka muke kai turar bude kasuwanni a tsakanin Kasashen Kawayenmu dake
yankin Tekun Pacific, da kare ma’aikata, da kuma muhalli, kazalika da ciyar da
shugabancin Kasar Amirka, a yankin Asia. Hakan kan rage biyan kudaden haraji
har dubu 18, na irin kayayyakin da ake yi, a Kasar Amirka, wanda ke taimaka wa
samar da Karin ayyuka, a nan Amirka. Dangane da shirin mu na TPP, Kasar
China ba ita ke gindaya dokoki, a yankin ba; mu ne. Za mu so nuna Karfin mu ne,
a sabon Karnin mai zuwa? Ku amince da wannan yarjejeniyar. Ku ba mu
kayayyakin aikin aiwatar da ita. Abinda ya kamata ku yi ke nan. (Aka yi tafi)

Bari in sake bayar da wani misalin. Shekaru 50, da muka Kauracewa Kasar Cuba
ya hana inganta tafarkin mulkin demokradiyya, ya kuma dakushe harkarmu da
yankin Latin America. Wannan shine dalilin da ya sanya muka maido da
dangantakarmu, ta diflomasiyya -- (Aka yi tafi) — muka bude hanyoyin tafiye-
tafiya da kasuwanci da kuma tsara yadda za mu inganta rayuwar jama’ar na Kasar
Cuba. (Aka yi tafi) Don haka, idan muna son Karfafa jagorancinmu da mutunci, a
wannan yankin na duniya, to, mu amince cewa, lokacin YaKin Cacar Baki ya
wuce — mu kuma janye takunkumi. (Aka yi tafi)

Al’amarin shine, jagorancin Kasar Amirka, a Karni na 21, ba wani abin zabi ba
ne, game da yin biris da sauran Kasashen duniya — sai dai idan game da kisan ‘yan
ta’adda ne — ko mamayewa da kuma sake ginin dukan abinda al’'umma ke son a
kaucewa. Shugabanci na nufin yin amfani da Karfin soja, bisa hikima, da goyon
bayan duniya, game da abinda yake daidai. Yana nufin mu rika duban irin tallafin
da muke bayarwa ga Kasashen waje, a matsayin wata kariya ga Kasa, ba abu na
daban ba, ko kuma sadaka.



Bisa ga yadda muka jagoranci kusan Kasashe 200, zuwa ga wata gagarumar
yarjejeniya, mai tarihi, ta yaKar canjin yanayi, hakika, taimakawa ce ga Kasashen
da abin ke haddaba, da kuma kare lafiyar yaransu. A duk lokacin da muka
taimaki Kasar Ukraine, wajen kare mutuncin mulkin demokradiyya, ko Kasar
Colombia, wajen warware dadadden yaKin da take yi, wannan ma zai Kara wa
dokar duniyar nan da muke tinKaho da ita. A duk lokacin da muka taimaka wa
Kasashen Afrika, wajen ciyar da jama’arta, da kuma kiwata lafiyarsu -- (Aka yi
tafi) — wannan abin alheri ne, kuma yana rigakafin duk wata annoba, daga
kawowa gare mu. A halin yanzu, muna kan hanyar da ta dace, wajen kawo
Karshen masifar cutar HIV/AIDS. Kamar kyaftawa ce, da bismillah. (Aka yi tafi)
Kuma muna da damar da za mu iya yin haka, ga cutar cizon sauro, ta malaria —
abinda zan tura wa Majalisar Kasa, ta bayar da kudaden aiwatarwa, a wannnan
shekarar. (Aka yi tafi)

Wannan shine Karfin da Amirka ke da shi. Wannan shine shugabancin na Kasar
Amirka. Kuma shine irin shugabancin da muka dogara da shi, a matsayin abinda
za mu bayar da misali. Wannan shine dalilin da ya sa har yanzu na ke hanKoron
rufe kurkukun dake Guantanamo. (Aka yi tafi) Ba Kananan kudade ake kashewa
ba, ba shi ma da amfani, kuma babu abinda yake haifarwa, sai Kara sama ma na
maKiya. (Aka yi tafi) Wannan ita ce hanya madaidaiciya. (Aka yi tafi)

Kuma wannan ne dalilin da ya sa muke da bukatar da mu yi watsi da duk wata
siyasa — duk wata siyasa — dake damun al’umma, wai don saboda jinsi ko addini.
(Aka yi tafi) Bari ma in Kara bara. Wannan ba wani al’amari ba ne, na gyaran
siyasa. Wannan wani al’amari ne, na fahimtar abinda, kawai, zai Kara ma na
Karfi. Duniya ba ta mutunta mu don yawan makamai ba; sai don bambancinmu,
da fayyace gaskiyarmu, da kuma hanyoyin da muke mutunta kowane addini.

Mai alfarma, Fafaroma Francis, ya bayyana wa wannan majalisar, tun da farko
cewa, ina gabanku ne, don bayyana cewa “bai wa mai kushe da tayar da hankali,
da mai daukar rayuka haushi, ita ce kyakkyawar hanyar da za ka maye
gurbinsu.” A duk lokacin da ‘yan siyasa suka zagi Musulmi, ko a Kasar waje, ko a
tsakaninmu, kuma duk lokacin da aka lalata wani masallaci, ko aka kira wani
yaro wadansu sunaye, al’amarin ba zai yi ma na dadi ba. An kauce wa gaskiya.
Babu kyau. (Aka yi tafi) Wannan na rage ma na kwarjini, a idanun duniya. Yana

Kara ma na wahalar samun nasarori. Yana kuma tozarta mu, a matsayin Kasa.
(Aka yi tafi)

“Mune Jama’ar.” Hatta, Tsarin Mulkinmu, ya fara ne, da wadannan kalmomin,
kalmomin da muka lura na nufin daukacin al’umma, ba wadansu ba; kalmomin



da suka dage ga daga martabarmu, ba KasKanci ba, kazalika da irin yadda muke
gudanar da hadin kanmu. Kuma, wannan ne, ya kawo ni ga wannan majalisar,
mai yiwuwa kuma, mafi yawan muhimman abubuwan da na bukaci in bayyana, a
daren yau.

Makomar da muke nema — dukanmu — ita ce dama da kuma kariya ga iyalanmu,
da kyakkyawar rayuwa, da dorewarta, da zaman lafiyar duniyar ‘ya’yanmu —
wadanda tamkar suke a tafin hannunmu. Amma, hakan ba za ta faru ba, sai mun
yi aiki tare. Za ta iya faruwa, idan muka kawar da son zuciya, da gudanar da
tantaunawa, kadai. Za ta iya faruwa, idan daidaita siyasarmu, kadai, yadda ya
kamata.

Kyakkyawar siyasa ba ta na nufin dole mu amince da juna ba. Wannan makekiyar
Kasa ce — mai yankuna dabam daban, da halaye dabam daban, da kuma sha’awa
dabam daban. Wannan na daya daga cikin Karfinmu ma. Kakanninmu sun rarraba
mulki, a tsakanin jihohi da sauran sassan gwamnati, kuma suna tsammanin mu yi
gardandami, kamar yadda suka yi, da jan-ido, game da girma da kuma fadi da ma
fasalin gwamnati, da abinda ya shafi harkokin kasuwanci da dangantaka da
Kasashen waje, da abinda ake nufi da ‘yanci da kuma muhimmancin tsaro.

Amma, mulkin demokradiyya ba ya bukatar wani tarnaKin gasgata juna. Ba ya
yiwuwa, idan muna tunanin duk wanda bai bi ra’ayinka ba, maKiyinka ne. Ba ya
yiwuwa, idan muna tunanin cewa, abokan hamayyarmu ba su Kaunar Kasa, ko
kuma suna KoKarin gurgunta Amirka ne. mulkin demokradiyya na iya tsayawa,
cik, idan aka yi turmin-danya, ko lokacin da ake sukar wadansu al’amurra na
gaskiya, ko lokacin da muke sauraron wadanda suka amince da mu, kadai.
Rayuwarmu, ta kan dushe, a duk lokacin da mafi tsatstsauran tunani, ya kidime
ma na hankali. Kuma mafi, mulkin na demokradiyya kan wargaje, idan talaka ya
lura cewa ra’ayinsa ba shi a bakin komai; ko kuma tsarin akwai almundahana,
domin wadansu masu hannu da shuni, ko masu mulki, ko kuma wadansu mutane,
na musamman.

Jama’ar Amirka, da dama, na jin irin haka, a yanzu. Yana daya daga cikin irin
abin takaicin da shugabancina ke fama da shi — wannan kuma shine rudami da
zargin dake tabarbarewa, a tsakanin jam’iyyun siyasa, maimakon ya gyaru. Ba ni
da shakkar shugaba, mai sa’ar Lincoln ko Roosevelt, zai iya cike wannan gibin,
ya kuma bayar da tabbacin zan iya yin KoKarin kyautata shi, muddin ina kan
wannan mulki.



Amma, ya jama’ar Amirka, wannan ba dawainiyata ba ce — ko kuma wani
shugaban Kasa — shi kadai. Akwai jama’a, da dama, a cikin wannan majalisar,
Kwararan mutanen dake neman ganin hadin kan jama’a, da masu son ganin Karin
muhawa, a Birnin na, amma, ciwon son a zabe su, ya yi ma su tarnaki, ko wata
hayaniyar dake fitowa daga tsatsonku. Na sani, kun kuma fada min. Wannan
shine mummunan sirrin da muka boye, a Birnin na Washington. Kuma, da dama,
daga cikinku, ba su jin dadin wannan tarnaKin irin wannan hayaniyar.

Amma, wannan na nufin, idan har muna son kyautata harkar siyasa — kuma ina
jawabi ne ga jama’ar Amirka, yanzu — idan muna bukatar kyakkyawar siyasa, to,
ba canja wakilan majalisar Kasa ba ne, kadai, ko canja wakilan majalisar dattijai,
ko kuma canja shugaban Kasa. Dole, mu canja tsarin, domin ya zama daidai da
abinda ya kamace mu. Ina tsammanin, dole, mu kawo Karshen wannan ja-in-jar ta
gudumomin majalisunmu, domin ‘yan siyasa su zabi masu jefa ma su Kuri’a, ba
juyin masa ba. (Aka yi tafi) A bar duk wanda ke son jinsinsa ya yi haka. (Aka yi
tafi)

Dole, mu rage yawan yin amfani da kudade, a harkar siyasarmu, domin ba a iya
saye wadannan iyalan, ‘yan Kalilan, ko kuma duk wata sha’awa, a lokacin
zabubbukanmu. (Aka yi tafi) Idan kuma gyaran yaKin neman zaben, da kudade,
ba zai iya wuce kotuna ba, to, muna da bukata da mu hada hannun gano wata
mafitar ta sahihiya — domin wannan wata matsala ce. Kuma, mafi yawanku, ba su
son a yi maganar kudi. Na sani; na kuma yi haka. (Aka yi tafi) Ya kamata mu
sawwaka wa kawunanmu yi zabe, amma, ba mu wahalar da kawunanmu ba. (Aka
yi tafi) Muna da bukatar daidaita hanyar rayuwarmu, ta zama ta zamanin da muke
ciki. (Aka yi tafi) Wannan Amirka ce: Muna da bukatar da mu sawwaka mutanen
da za shiga siyasar. Kuma, a wannan shekarar, na yi niyyar zagaya Kasa, domin
yayata wannan gyaran.

Amma, ba zan iya yin wannan, ni kadai ba. (Aka yi tafi) Canje-canje a harkar
siyasarmu — ba ta wanda za a zaba ba, amma, irin yadda za a zaba — wannan ne
zai faru, a lokacin da jama’ar Amirka suka bukaci haka. Ya kuma rage gare ku.
Wannan kuma shine gwamnatin ta jama’a, domin kuma jama’a.

Abinda na ke bayar da shawara yana da daci. Kana iya bijirewar cewa wannan
canjin ba mai karbuwa ba ne, kuma siyasa ba ta wani alfanu, ko matsalar ta
wadanda muka zaba ce, da ba su kula ba, ko, a yi imanin cewa, muryoyinmu da
abinda za mu yi, a bakin banza suke. Amma, idan muka yi sanya, to, mun barar
da kyakkyawar makomarmu. Wadanda ke da kudade da mulki, su za mu more
duk wata shawarar da za a aike da sojoji, matasa, zuwa yakKi, ko, a bar wata



masifar tattalin arziki da abku, ko, a koma ga rashin ‘yancin bil adama, da
‘yancin kada Kuri’ar da jinsin Amirkawa, da dama, suka Kwato, har wadansu
suka rasa rayukansu, domin tabbatar da su. Kuma, daga inda ake samun damuwa,
to, kuwa za a samu muryoyin da za su yi carar da jama’a za su ji, ko wadanda
muka aka tsangwama, da ba su son irin mu, ko su yi addu’a, kamar mu, ko su yi
zabe irin yadda muka yi, ko su goyi bayanmu.

Kada mu kuskura mu kai ga haka. Ba za ta haifar ma na da da, mai idon da muke
bukata ba. Ba za ta tabbatar ma na da tsaron da muke so ba. Amma, al’amarin ya
fi saba wa mafi yawanku, dangane da irin yadda muke sha’awar komai, a duniya.

Don haka, ‘yan uwa Amirkawa, ko menene tunaninku, ko kun fi son wata
jam’iyya fiye da wata, ko kuna goyon bayan manufofina, ko kun dage da yaKar
irin wannan tunani — dukan tunanin da za mu yi, ya danganta da makomarmu,
bisa ga sadaukar da kan cika alkawurra, a matsayin jama’ar Kasa. Mu yi zabe. mu
yi bara. Mu dage kare saura, musamman marasa Karfi, musamman wadanda abin
zai shafa, bisa ga sanin cewa, kowa na wurin nan ne, domin wani, ko don wani
wuri, ko kuma ya wakilce mu. (Aka yi tafi) Muna da bukatar kowane mutumin
Kasar Amirka ya dage kan harkar rayuwarmu — ba sai lokacin zabe ba — domin
rayuwarmu, ta yi kama da karimcinmu da kakanninmu da nake gani, ga jama’ar
Amirka, a kullum.

Al’amarin ba sauKi gare shi ba. Irin salon mulkin demokradiyyarmu yana da
wuyar sha’ani. Amma, na yi alkwarin daga yanzu, zuwa badi, da zan sauka daga
mulki, zan kasance tare da mu, a matsayin dan Kasa, da wadannan muryoyin da
kuma hangen nesan ke yi wa kirari, ko kuma KoKari da annashuwa, da kirkin da
ya taimaka wa Kasar ta Amirka, ya zuwa yanzu. Da farko ma, muryoyin dake
taimaka ma na, ba su ganin mu a matsayin bakake ko farare, ko jinsin Asian ko
Latino, balantala a ce ‘yan daudu, ko mazaje, ko baKin haure, ko ‘ya’yan wata
kabila, ba kuma magoya bayan jam’iyyun Democrat ko Republican ba, sai ‘yan
Amirka, da farko, da suka fito daga tsatso daya. Muryoyin Dokta King kusan
sune Karshe — muryoyin dake da makaman kansu, babu kuma wata yaudara.
Wadannan muryoyin suna nan. Amma, ba a kula su, yadda ya kamata; kuma ba
su bukatar wata kwaskwarima; amma, kullum aiki suke yi, ga bukatun Kasar nan.
Ina ganinsu, a ko’ina na je, a cikin wannan hanshaKiyar Kasar ta mu. Ina kuma
ganin ku, jama’ar Amirka. Kuma ina ganin makoma, na ta fitowa, a cikin
ayyukan da ku ke yi, na ‘yan Kasa.

Ina ganin haka, ga ma’aikatan dake shiga layin shaida sun zo aiki, domin ganin
kamfanoninmu na ci gaba da aiki, da kuma shugabanninsu, dake biyan albashi
mai tsoka, maimakon su kore su, daga aiki.



Ina ganin haka, ga wadda take raba dare, domin ta kammala aikinta na kimiyya,
da malamin dake yin sammako, dauke, da ma, da wadansu kaya, domin ta san
cewa, wata rana matasan ‘yan mata na da ranarsu.

Ina ganin haka, ga ba’amirken da ya yi jarun, ko kuma wadansu kura-kurai, a
lokacin da yana Karamin yaro, amma, ba yanzu ba, lokacin da yake hankoron
shimfida sabuwar rayuwa — kuma na ga hakan, ga dan kasuwar da ya sake ba shi
dama. Da mai zanga-zangar nan dake neman tabbatar da wani adalci — da wani
saurayin dan sandan dake kula da wurin aikinsa, da girmama kowa, da nuna
mazakunta, da tsaronmu. (Aka yi tafi)

Ina ganin hakan, ga sojan da ya sadakar da komai, domin ceto dan uwansa, da
ma’aikacin jinyar dake kula da shi, har sai da ya yi gudun fanfalaki, da al’'ummar
dake jerin gwano, domin murna da zuwansa.

Wannan da ne, dake da zuciyar da ya fito, a matsayinsa, da kuma mabhaifinsa,
wanda ke Kaunar dansa, fiye da komai, da ya koyar da shi. (Aka yi tafi)

Ina ganin hakan, ga tsohuwar dake jira, a cikin layi, domin ta kada Kuri’a,
muddin dai za ta yi; da sabon dan Kasar da ya kada Kuri’arsa, a karo na farko; da
‘yan agajin dake runfunan zabe, wadanda suka yi imanin sai an Kirga kowace
Kuri’a — domin kowanensu, a tunaninsa, ya san irin yadda ‘yanci yake da daraja.
Wannan ita ce Amirkar da na sani. Ita ce kuma Kasar da na ke Kauna. Ido bude.
Da zuciya daya. Ba tare da wata fargaba ba. Da tunanin dake fito da gaskiya,
babu yaudara. (Aka yi tafi) Wannan ne ya sanya na kasance mai hasashen game
da makomarmu. Na yi imani da canji, domin na yi imani da ku, jama’ar Amirka.
Kuma wannan ne ya sanya, na tsaya, a nan, cika da Karfin zuciyar da na saba,
dake cewa na ga wannan Kasar mai Karfin gaske. (Aka yi tafi)

Na gode, Allah ya saka. Allah ya taimaki Amirka.
HiH



